
Cyflwyniad 
Bydd y meini prawf sgorio canlynol, sy'n canolbwyntio ar wneud y mwyaf o werth cyhoeddus, twf economaidd a danfonadwyedd yn cael eu defnyddio i werthuso, sgorio a graddio Ceisiadau am gyllid gan Gronfa Twf Economaidd a Buddsoddi Tata. 
Proses 
Bydd yr holl geisiadau a dderbynnir yn cael eu hadolygu (yn unol â'r meini prawf a amlinellir isod), eu sgorio a'u rhestru yn nhrefn y % eu sgôr. 
Isafswm Trothwy: Rhaid i geisiadau gyflawni isafswm sgôr gyffredinol o 60% o leiaf i symud ymlaen i'r cam nesaf. Fodd bynnag, gan y bydd y Gronfa hon yn gweithredu drwy Alwad Agored ac mae "Cyfanswm Gwerth y Gronfa" na ellir mynd drosto, nid oes unrhyw warant y bydd Ceisiadau sy'n sgorio mwy na 60% ar y rhestr fer i fynd ymlaen i wneud cais llawn. 
Yn ogystal, bydd ceisiadau sy'n sgorio sero ar unrhyw un o'r 5 maes allweddol a restrir isod, yn cael eu gwrthod. 
Bydd Ceisiadau ar y rhestr fer yn mynd ymlaen i'r cam nesaf, lle bydd gwiriadau diwydrwydd dyladwy pellach, h.y. ariannol; statws cyfreithiol; y gallu i gyflawni; unrhyw ofynion trwyddedu neu gynllunio angenrheidiol, ac ati, yn cael eu gwneud.  
Bydd adborth yn cael ei roi i unrhyw ymgeiswyr aflwyddiannus.
Noder: Cyn cyflwyno Cais am gyllid, darllenwch y Meini Prawf a'r Canllawiau i Ymgeiswyr ar gyfer y Gronfa Twf Economaidd a Buddsoddi a ddarperir i bob ymgeisydd ochr yn ochr â'r ddogfen hon.  
Meini Prawf Sgorio (Cyfanswm 100%) 
1.  	Aliniad a Ffitrwydd Strategol (15%)
-           Aliniad clir ag un o Amcanion y Gronfa a'r effaith bosibl o fewn ardaloedd yr awdurdodau lleol a dargedwyd. Bydd prosiectau sy'n bodloni o leiaf 80% o amcanion y gronfa yn sgorio'n uwch. 
-           Tystiolaeth o'r angen am grant (ychwanegolrwydd) ac esboniad clir ynghylch pam mae angen cyllid cyhoeddus. 
-	RHAID i brosiectau weithredu o fewn y sectorau busnes a amlinellir yn y Nodiadau Esboniadol ar gyfer y Gronfa hon 
2. Effaith Economaidd a Photensial Twf (25%)
[bookmark: _Hlk221439854]-	Creu a Chadw Swyddi – rhaid cynnwys manylion unrhyw swyddi newydd neu swyddi wedi'u diogelu (e.e. Cyfwerth ag Amser Llawn; Prentisiaethau, ac ati) yn y Cais. Bydd prosiectau sy'n creu ac yn diogelu rolau gwerth uchel, cynaliadwy neu arbenigol yn hytrach na swyddi dros dro neu sgiliau isel yn cael eu ffafrio. 
-         Tystiolaeth y bydd y prosiect yn helpu'r cwmni i gyflawni twf sylweddol (e.e.,  byddem yn disgwyl gweld cynnydd mewn trosiant o flwyddyn i flwyddyn dros y 5 mlynedd nesaf). 
-	Bydd prosiectau sy'n dangos Arloesedd, h.y. cyflwyno cynhyrchion, prosesau neu wasanaethau newydd i'r farchnad, ac ati, ac a all dystio buddion economaidd anuniongyrchol i'r gadwyn gyflenwi yn eu sector neu sectorau eraill yn sgorio'n uwch.
3. Danfonadwyedd a Rheoli Prosiectau (25%) 
-	Bydd ceisiadau yn cael eu sgorio yn erbyn cynllun prosiect realistig, CAMPUS (Cyraeddadwy, Amserol, Mesuradwy, Penodol, Uchelgeisiol, Synhwyrol) gyda cherrig milltir clir gan gynnwys strategaeth glir ar gyfer pontio a gweithredu parhaus.  
-         Tystiolaeth glir bod gan y tîm rheoli y sgiliau, yr arbenigedd a'r gallu angenrheidiol i gyflawni'r prosiect. 
-         Rhaid nodi unrhyw risgiau (ariannol, technegol, cyfreithiol), a dylai strategaethau lliniaru cadarn fod ar waith. 
· [bookmark: _Hlk221633795]Rhaid i bob prosiect gynnwys tystiolaeth o amserlen ar gyfer gwneud y gwariant a chyflwyno hawliadau i dynnu'r cyllid grant i lawr. 
DS: Rhaid i bob prosiect: 
· Gydymffurfio â meini prawf y Gronfa, gan gynnwys y broses gaffael ar gyfer dyfynbrisiau. 
· Bod yn Dryloyw o ran sut y bydd y prosiect yn cael ei ariannu a nodi unrhyw wrthdaro buddiannau posibl sy'n ymwneud â chyflawni'r prosiect. 
· Bod yn Effeithlon wrth ddarparu amserlenni ar gyfer cyflawni'r prosiect y gellir eu bodloni ac amserlen ar gyfer hawliadau y gellir eu cyflawni. 
 4. Gwerth am Arian (GaA) a Hyfywedd Ariannol (25%)  
-	Hanes cryf o fasnachu a thwf, gan gynnwys sut cafodd hyn ei gyflawni. 
-        Cyfiawnhad o gostau i sicrhau eu bod yn rhesymol ac yn debyg i gyfraddau'r farchnad. 
-        Tystiolaeth o arian cyfatebol gorfodol h.y. 30% o gyfanswm costau'r prosiect ar ôl TAW a thystiolaeth o statws ariannol. 
-        Bydd prosiectau sy'n dangos cymhareb uchel o fuddsoddiad preifat i grant cyhoeddus yn cael eu graddio'n uwch. 
DS: Os bydd y cais yn cael ei roi ar y rhestr fer i fwrw ymlaen, bydd gwiriadau diwydrwydd dyladwy ariannol pellach yn cael eu cynnal. 

5. 	 Cynaliadwyedd a Gwerth Cymdeithasol (10%)
Bydd prosiectau sy'n gallu tystio'r canlynol yn sgorio'n uwch: 
· Effeithiau amgylcheddol cadarnhaol, h.y. cyfraniad at sero net, cynlluniau datgarboneiddio neu ostyngiad cyffredinol mewn effaith amgylcheddol. 
· Cydraddoldeb, amrywiaeth neu arferion gwaith teg. 
· Ymrwymiad i gefnogi prentisiaethau neu gyfleoedd hyfforddi i grwpiau sydd wedi'u tangynrychioli. 
· Manteision diriaethol ehangach i'r gymuned fel rhan o gyflawni'r prosiect, gan gynnwys cefnogi cadwyni cyflenwi lleol. 

Matrics Sgorio 
Defnyddir y canlynol er mwyn sgorio Ceisiadau: 
Ardderchog – 3 phwynt                                                                                                                                           Ymateb clir, perthnasol sy'n mynd y tu hwnt i'r disgwyl ac yn darparu enghreifftiau manwl. 
Da - 2 bwynt                                                                                                                                                Wedi'i gynllunio'n dda, yn mynd i'r afael â'r holl ofynion ac yn darparu tystiolaeth.
Boddhaol - 1 pwynt                                                                                                                                                      Yn mynd i'r afael â'r rhan fwyaf o'r gofynion gyda digon o dystiolaeth.
Anfoddhaol – 0 pwynt                                                                                                                                            Dim tystiolaeth/ tystiolaeth annigonol wedi'i ddarparu. 

	
Meini Prawf Sgorio 
	Pwyntiau a Ddyfarnwyd 
	Pwysoli

%

	Ffit ac Aliniad Strategol   
	
	15% 

	Effaith Economaidd a Photensial ar gyfer Twf  
	
	25%

	Danfonadwyedd a Rheoli Prosiect   
	
	25%

	Gwerth am Arian (GaA) a Hyfywedd Ariannol  
	
	25%

	Cynaliadwyedd a Gwerth Cymdeithasol
	
	10%

